
Hood River ᒎᓗᒧᑦ ᐱᓕᕆᐊᖅ 

ᐱᔾᔪᑎᖓ 

ᐱᔾᔪᑎᖓ Hood River ᒎᓗᒧᑦ ᐱᓕᕆᐊᑉ (ᐱᓕᕆᐊᖅ) ᕿᓂᖅᓴᐃᓗᓂ ᒎᓗᒥᒃ ᐊᒻᒪᓗ ᖃᐅᔨᓴᕐᓗᒋᑦ ᖃᓂᑕᖓ.  

ᓯᕗᓂᐊᒍᑦ ᐱᓕᕆᕝᕕᐅᓯᒫᓂᒃᑐᖅ ᑕᒪᓐᓇ ᐃᓂᐅᔪᖅ: ᐊᕙᑎᓕᕆᔨᒃᑯᑦ ᕿᒥᕐᕈᐊᓂᒃᓯᒪᔭᖏᑦ ᐱᓕᕆᐊᖑᓂᐊᖅᑐᓄᑦ 

ᑐᕌᖓᔪᑦ ᐊᒻᒪᓗ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ ᓄᓇᕗᒻᒥ ᐃᒪᓕᕆᔨᒃᑯᑦ ᑐᓂᓯᓚᐅᖅᑐᑦ ᓚᐃᓴᓐᓯᓂᒃ. 

ᑲᒻᐸᓂᐅᔪᖅ ᐱᓕᕆᐊᖃᕐᓂᕐᒧᑦ ᐸᕐᓇᐃᓯᒪᔪᑦ, Blue Star Gold Corp.-ᑯᑦ (Blue Star), ᐃᒪᕐᒧᑦ ᓚᐃᓴᓐᓯᖄᓂᒃᑐᑦ 

(2BE-HRP1419), ᑭᓯᐊᓂ ᐱᒋᔭᐅᔪᒥᑦ ᐃᓂᐅᔪᒥᑦ ᖃᑉᓯᐊᕐᔪᖕᓄᑦ ᐅᑭᐅᓅᓕᖅᑐᑦ ᐱᓕᕆᓗᐊᓚᐅᙱᑦᑐᑦ ᓱᓕ.  

ᐃᒪᕐᒧᑦ ᓚᐃᓴᓐᓯ ᓄᑖᙳᖅᑎᒋᐊᖃᖅᑐᖅ ᐊᒻᒪᓗ ᐃᓚᖏᓐᓂᒃ ᐊᓯᐊᙳᖅᓯᓗᑎᒃ ᓄᑖᒥᒃ 

ᓄᓇᓕᐊᓛᖅᑖᓚᐅᐱᓪᓚᒍᖕᓇᕐᓂᐊᕐᓗᑎᒃ; ᓄᓇᓕᐊᓛᖅᑕᖃᕈᖕᓃᖅᑐᖅ ᐱᒋᔭᐅᔪᒥᑦ ᑕᐃᒪᓐᓇᒧᑦ ᓄᑖᒥᒃ ᓄᓇᓕᐊᓛᒥᒃ 

ᐋᖅᑭᒃᓯᔭᕆᐊᖃᖅᑐᑦ.  ᐊᒻᒪᓗ, ᓄᑖᒥᒃ ᓄᓇᒥᒃ ᐊᑐᕐᓂᐊᕐᓗᑎᒃ ᓚᐃᓴᓐᓯᒥᒃ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ 

ᐱᔭᕆᐊᖃᖅᑐᑦ ᖃᓄᐃᓕᐅᕐᓂᐅᓂᐊᖅᑐᓗᒃᑖᑦ ᑲᔪᓯᓂᐊᕐᓗᑎᒃ ᐃᓄᐃᑦ-ᓇᖕᒥᓂᕆᔭᖓᓂᑦ ᓄᓇᒥᑦ. 

Blue Star ᒫᓐᓇᓵᖑᓚᐅᖅᑐᖅ ᐊᓯᐊᙳᓚᐅᖅᑕᖓᑦ ᐊᑎᖓᑦ: ᑲᒻᐸᓂ ᖃᐅᔨᒪᔭᐅᓚᐅᖅᑐᖅ WPC Resources Inc.-

ᑐᑦ.  

ᓄᑖᖅ ᐊᑎᖅ, Blue Star Gold Corp., ᐱᔭᐅᔪᖅ ᐅᑉᓗᕆᐊᖓᓂᑦ ᓄᓇᕗᑦ ᓴᐃᒻᒪᐅᑎᖓᓃᑦᑐᒥᑦ, ᐊᒻᒪᓗ ᑲᒻᐸᓂᐅᑉ 

ᑕᐅᑐᒐᖓ ᐱᓕᕆᐊᖓᓐᓂᒃ ᓄᓇᕗᒻᒦᓐᓂᖓᓄᑦ.  Blue Star ᓇᖕᒥᓂᖃᕐᒥᔪᖅ ᑲᒻᐸᓂᒥᒃ ᑕᐃᔭᐅᔪᖅ ᐃᓄᒃᓱᒃ 

ᕿᓂᖅᓴᐃᔨᒃᑯᑦ (Inukshuk Exploration Incorporated), ᓯᕗᓂᐊᒍᑦ ᐱᒋᔭᐅᔪᒥᑦ ᐱᓕᕆᓯᒪᔪᑦ. 

ᐃᓂᐅᔪᖅ 

ᐱᓕᕆᐊᑉ ᐃᓂᖓ 210 ᑭᓛᒥᑕᓂᒃ ᐅᖓᓯᒃᑎᒋᔪᖅ ᓂᒋᖅᐸᓯᐊᓂᑦ ᑲᓇᖕᓇᖅᐸᓯᐊᓂᑦ ᖁᕐᓗᖅᑑᑉ, ᓴᓂᑦᑎᐊᖓᓃᑦᑐᖅ 

ᐅᓗ ᐱᒋᔭᐅᔫᑉ, ᐊᒻᒪᓗ ᖃᓂᑕᖓᓂᑦ Hood ᑰᑉ ᐊᒻᒪᓗ Frayed Knots ᑰᑉ.  ᐱᓕᕆᐊᓗᒃᑖᖅ ᐃᓂᐅᔪᒥᑦᑐᖅ ᐃᓄᐃᑦ 

ᓇᖕᒥᓂᕆᔭᖓᓂᑦ ᓄᓇᓂᑦ. 

ᖃᓄᐃᑦᑑᓂᖓ ᐊᒻᒪᓗ ᖃᖓᒃᑰᖓᓂᖓ 

ᕿᓂᖅᓴᐃᓂᐊᕐᓗᓂ ᒎᓗᒥᒃ ᐊᒻᒪᓗ ᖃᐅᔨᓴᕐᓗᒋᑦ ᖃᓂᑕᖓ, ᐅᑯᐊ ᐱᓕᕆᐊᖑᑐᐃᓐᓇᕆᐊᖃᖅᑐᑦ ᐊᐅᓛᕐᓂᓗᒃᑖᖓᓂᑦ 

ᐱᓕᕆᐊᖅ: 

• ᐊᑐᖅᑕᐅᓚᐅᐱᓪᓚᖕᓂᐊᖅᑐᒥᒃ ᑐᐱᐅᓗᑎᒃ ᓄᓇᓕᐊᓛᒥᑦ ᐅᐱᕐᖔᒃᑯᑦ, ᐊᐅᔭᒃᑯᑦ ᐊᒻᒪᓗ ᐅᑭᐊᒃᓵᒃᑯᑦ; 

• ᕿᓂᖅᓴᐃᓗᑎᒃ ᐊᒻᒪᓗ ᐃᑰᑕᐃᓗᑎᒃ ᒎᓗᒃᑲᓐᓂᕐᓂᒃ ᓇᓂᓯᓂᐊᕐᓗᑎᒃ; 

• ᑎᖕᒥᓲᓂᒃ ᐊᑐᖃᑦᑕᕐᓗᑎᒃ ᐃᓂᐅᔪᒧᐊᕐᓂᐊᕐᓗᑎᒃ, ᐊᒻᒪᓗ ᖁᓕᒥᒎᓕᖕᓂᒃ ᐊᒻᒪᓗ ᓯᑭᑑᓂᒃ ᐃᓂᐅᑉ 

ᖃᓂᖓᓂᑦ; 

• ᐅᖅᓱᓂᒃ ᐃᓕᓯᓗᑎᒃ ᓄᓇᓕᐊᓛᒥᑦ ᐊᒻᒪᓗ ᖃᓂᑕᖏᓐᓂᒃ ᐃᑰᑕᐃᑦ; 

• ᑎᖕᒥᓲᒃᑯᑦ ᐃᓄᖕᓂᒃ ᐊᒻᒪᓗ ᐱᖁᑎᓂᒃ ᓄᓇᓕᐊᓛᒧᙵᐅᔾᔨᓗᑎᒃ ᖃᓂᑦᑐᓂᑦ ᓄᓇᓕᖕᓂᙶᖅᑐᓂᒃ, 

ᒥᖃᑦᑕᕐᓗᑎᒃ ᑕᐃᒪᐅᔪᒥᑦ ᒥᕝᕕᖕᒧᑦ ᖃᓂᑕᖓᓂᑦ ᐅᓘᑉ; 

• ᑐᔪᕐᒥᕕᖕᓂᒃ ᐊᒻᒪᓗ ᓇᖕᒥᓂᕆᔭᐅᔪᓂᒃ ᐊᑐᖃᑦᑕᕐᓗᑎᒃ ᖃᓂᑦᑐᓂᑦ ᓄᓇᓕᖕᓂᑦ ᐃᓂᐅᔪᒧᙵᐅᑎᓪᓗᒋᑦ; 

• ᓄᓇᓕᖕᒥᑦ ᓇᖕᒥᓂᕆᔭᐅᔪᓂᒃ ᐊᑐᖃᑦᑕᕐᓗᑎᒃ ᐊᒻᒪᓗ ᐃᓄᖕᓂᒃ ᐱᓕᕆᓂᐊᖅᑐᓂᒃ ᐱᓕᕆᐊᕐᒥᑦ; 



. 

HOOD RIVER  

ᒎᓗᒧᑦ ᐱᓕᕆᐊᖅ 

ᐱᓕᕆᐊᑉ ᒥᒃᓵᓄᑦ ᓇᐃᓈᖅᓯᒪᔪᖅ 
 2 

 

 

• ᖃᐅᔨᓴᐃᓗᑎᒃ ᐃᑦᑕᕐᓂᑕᖃᕐᕕᖕᓂᑦ, ᓄᓇᒥᑦ, ᐃᒪᕐᒥᒃ, ᐊᓂᖅᓵᖅᑐᖅᑕᑉᑎᖕᓂᑦ ᐊᒻᒪᓗ ᓂᕐᔪᑎᓂᒃ 

ᖃᓂᑕᖓᓂᑦ. 

 

ᑕᐃᒪᓐᓇᐃᑉᐸᓚᐅᕐᓂᖓᑐᑦ ᓯᕗᓂᐊᒍᑦ ᕿᓂᖅᓴᐃᓂᖅ ᐱᒋᐊᓵᖅᑎᓪᓗᒍ, ᓂᕆᐅᒃᑐᑦ ᐱᓕᕆᐊᖅ ᒥᑭᔫᓗᓂ 

ᐱᒋᐊᕐᓂᐊᕐᓂᖓᓄᑦ ᐊᒻᒪᓗ ᐊᖏᒡᓕᓗᓂ ᓇᓂᓯᒍᑉᑕ ᒎᓗᒥᑦ.  2019-ᒥᑦ, ᒥᑭᔪᒥᑦ ᓄᓇᓕᐊᓛᓕᐅᕈᒪᔪᑦ ᐊᐅᔭᒃᑯᑦ, 

ᐊᒻᒪᓗ 30-ᓗᐊᓂᒃ ᐃᓄᖃᕐᓗᓂ ᐊᐅᓛᖅᑎᑦᑎᓂᐊᖅᑐᓂᒃ ᒪᕐᕉᖕᓂᒃ ᐃᑰᑕᓂᒃ ᐊᒻᒪᓗ ᖁᓕᒥᒎᓕᖕᒥᑦ, ᐊᒻᒪᓗ 

ᕿᓂᖅᓴᐃᓗᑎᒃ.  ᐊᔪᙱᑦᑎᐊᕈᑉᑕ, ᓯᕗᓂᒃᓴᒥᑦ ᐃᓄᒃᑲᓐᓂᕐᓂᒃ ᐊᒻᒪᓗ ᐃᑰᑕᒃᑲᓐᓂᕐᓂᒃ ᐱᑐᐃᓐᓇᕆᐊᖃᖅᑐᒍᑦ 

ᐊᖏᓂᖅᓴᐅᔪᒥᑦ ᓄᓇᓕᐊᓛᒥᑦ, ᐊᒻᒪᓗ ᐅᑭᐅᒃᑯᑦ ᐱᓕᕆᑐᐃᓐᓇᕆᐊᖃᖅᖢᑕ. 

ᐊᓯᐊᒍᖔᖅ ᐊᑐᖅᑕᐅᔪᖕᓇᖅᑐᑦ 

Blue Star-ᑯᑦ ᖃᐅᔨᓴᐃᓚᐅᖅᑐᑦ ᐊᓯᐊᒍᖔᖅ ᐊᑐᖅᑕᐅᔪᖕᓇᖅᑐᓂᒃ ᐱᓕᕆᓂᐊᕐᓗᑎᒃ ᒫᓐᓇᐅᔪᖅ 

ᐸᕐᓇᐅᑕᐅᓯᒪᔪᒥᐅᖓᓂᑦ.  ᓄᓇᓕᐊᓛᖃᙱᖔᕐᓗᓂ ᖁᕐᓗᖅᑐᕐᒦᑦᑐᖕᓇᖅᑐᒍᑦ ᐅᕝᕙᓘᓐᓃᑦ ᐃᖃᓗᒃᑑᑦᑎᐊᕐᒥᑦ.   

ᑕᐃᑲᓃᑎᓪᓗᑕ ᐃᓛᓐᓂᒃᑯᑦ, ᐅᓐᓄᑕᒫᑦ ᑕᐃᑲᓃᓪᓗᓂ ᐃᖏᕐᕋᔭᖕᓂᖅᑕᖃᕐᓂᖅᓴᐅᓕᖅᑎᑦᑎᖃᑦᑕᖅᑐᖅ ᑕᐃᑯᖓ 

ᑕᐃᑲᙵᑦ ᐃᓂᐅᔪᒥᑦ ᖃᐅᑕᒫᒃᑯᑦ.  ᓄᓇᓕᐊᓛᖅᑕᖃᖅᑐᖅ ᖃᓂᑕᖓᓂᑦ ᐅᓘᑉ, ᑭᓯᐊᓂ, ᒫᓐᓇ ᐊᑐᕐᓂᖅ ᐊᔪᖅᑕᕗᑦ 

ᐃᓄᒃᑕᖃᐅᕐᓂᐊᕐᒪᑦ ᓴᓗᒻᒪᖅᓴᐃᔪᓂᑦ ᐅᓗ-ᒥᑦ.  Blue Star-ᑯᑦ ᖃᓄᐃᓕᐅᖏᑐᐃᓐᓇᕈᖕᓇᖅᑐᑦ ᐱᒋᔭᐅᔪᒥᑦ, ᑭᓯᐊᓂ, 

ᐅᒃᐱᕈᓱᒃᑲᑉᑕ ᒎᓗᑕᖃᕐᒪᑦ ᓄᓇᒥᑦ ᐊᒻᒪᓗ ᒎᓗ ᕿᓂᕈᒪᑉᓗᑎᒍᑦ.  ᓄᓇᒥᑦ ᐱᓕᕆᖃᑎᖃᕈᒪᖕᒥᔪᒍᑦ ᐃᓄᖕᓂᒃ ᐊᒻᒪᓗ 

ᓄᓇᓕᖕᓂᑦ, ᐱᓕᕆᐊᖃᖅᑎᑦᑎᓗᑕ, ᐊᔪᕈᖕᓃᖅᓴᐃᓗᑕ ᐊᒻᒪᓗ ᐱᕕᖃᖅᑎᑦᑎᓗᑕ. 

ᐱᖃᖃᑕᐅᔪᓂᒃ ᐃᓚᐅᑎᑦᑎᓂᖅ 

ᒫᓐᓇᒧᑦ ᑎᑭᖦᖢᒍ, Blue Star-ᑯᑦ ᐅᖃᖃᑎᖃᖅᓯᒪᓕᖅᑐᑦ ᐅᑯᓂᙵᑦ: ᖁᕐᓗᖅᑐᖅ, Burnside ᐊᒻᒪᓗ ᐅᒥᖕᒪᒃᑑᖅ 

ᐆᒪᔪᓕᕆᔨᐊᓛᒃᑯᑦ; ᖁᕐᓗᖅᑐᕐᒥᐅᑕᓂᒃ ᐊᒻᒪᓗ ᐃᖃᓗᒃᑑᑦᑎᐊᕐᒥᐅᑕᓂᒃ; ᓄᓇᕗᑦ ᑐᙵᕕᒃᑯᓐᓂᑦ; ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓂᑦ; ᐊᕙᑎᓕᕆᔨᒃᑯᓐᓂᑦ; ᓄᓇᕗᒻᒥ ᐃᒪᓕᕆᔨᒃᑯᓐᓂᑦ; ᓄᓇᕗᒻᒥ ᒐᕙᒪᒃᑯᓐᓂᑦ; CIRNAC-ᑯᓐᓂᑦ; 

CanNor-ᑯᓐᓂᑦ; ᐊᓯᖏᓐᓂᒃ ᐃᓄᖕᓂᒃ ᐱᓕᕆᔪᓂᒃ ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᒥᑦ; ᓄᓇᓕᖕᒥᑦ ᓇᖕᒥᓂᖃᖅᑐᓂᒃ.  

ᐃᓄᓗᒃᑖᓂᒃ ᑲᑎᒪᑎᑦᑎᓃᑦ ᑕᐃᒪᐅᓂᐊᖅᑐᑦ ᐅᐱᕐᖔᖅ ᖃᐃᔪᒥᑦ. 

ᐊᕙᑎᒥᒃ ᖃᓄᐃᖓᓕᖅᑎᑦᑎᓃᑦ 

ᓱᓇᑐᐃᓐᓇᐃᑦ ᖃᓄᐃᓕᐅᕐᓂᐅᔪᑦ ᓄᓇᒥᑦ ᓱᕋᐃᑎᑦᑎᓂᖃᑐᐃᓐᓇᕆᐊᖃᖅᑐᑦ ᐅᕝᕙᓘᓐᓃᑦ ᐃᖢᐃᓵᕆᓗᑎᒃ.  

ᑕᐃᒪᓐᓇᐃᓐᓂᐊᖏᓪᓗᑕ, Blue Star-ᑯᑦ ᓯᕗᓂᐊᒍᑦ ᐸᕐᓇᐃᓯᒪᔪᑦ ᐱᓕᕆᐊᖑᓂᐊᖅᑐᒧᑦ, ᐱᓕᕆᖃᑎᖃᕐᓗᑎᒃ 

ᐃᓄᖕᓂᒃ ᖃᐅᔨᒪᓂᖃᖅᑐᓂᒃ ᓄᓇᒥᒃ, ᐊᒻᒪᓗ ᐱᔭᒃᓴᐅᑎᖃᕐᓂᒃᑯᑦ ᐱᓕᕆᓗᑎᒃ ᐱᓕᕆᐊᕗᑦ ᐊᒻᒪᓗ ᓄᓇ 

ᐅᓗᕆᐊᓇᖅᑐᒦᖁᓇᒋᑦ ᐊᒻᒪᓗ ᓴᓗᒪᑎᓪᓗᒍ ᐱᓕᕆᑎᓪᓗᑕ, ᐊᒻᒪᓗ ᐱᖁᑎᓗᒃᑖᕗᑦ ᐊᒻᒪᓗ ᐊᑐᖅᑕᓗᒃᑖᕗᑦ 

ᐱᓂᐊᖅᑕᕗᑦ ᐱᐊᓂᒃᑯᑉᑕ. 


